
Nd. 750. Frumvarp til laga [180. mál]
um sérstaka meðferð mála vegna rangrar notkunar stöðureita fyrir ökutæki o. fl.

(Eftir 2. umr. í Nd., 7.maí.)

Samhljóða þskj. 280 með þessum breytingum:

2. gr. hljóðar svo:
. Ekki skal beita refsingum samkvæmt umferðarlögum eða öðrum lögum vegna

at~lka þei.rra, sem greinir í 1. mgr. 1. gr. laga þessara, heldur skal lagt á gjald vegna
þeirra eftir reglum, sem dómsmálaráðherra setur um fjárhæð gjaldsins og hvernig
það skuli lagt á og innheimt.

3. gr. hljóðar svo:
1. Lögreglustjórar sjá um álagningu gjalds samkvæmt 2. gr., innheimtu þess, tilkynn-

ingu til skuldara og allar aðgerðir, sem nauðsynlegar eru samkvæmt lögum
þessum eða reglum settum samkvæmt þeim.

2. Við framkvæmd laga þessara, þar á meðal álagningu gjalda, nýtur lögreglustjóri
aðstoðar lögreglumanna samkvæmt ákvæðum laga um lögreglumenn og laga um
meðferð opinberra mála.

3. Þar sem sveitar-eða bæjarstjórn notar heimild 3. mgr. 65. gr. umferðarlaga til
þess að setja reglur um notkun stöðureita og gjald fyrir hana, getur lögreglu-
stjóri löggilt sérstaka stöðumælaverði eftir reglum, sem dómsmálaráðherra setur,
til þess að leggja á gjald skv. 2. gr. Stöðumælaverðir taka laun úr sveitar- eða
bæjarsjóði, enda renna stöðumælagjöld svo og gjöld skv. 2. gr. í sveitar- eða
bæjarsjóð.

7. gr. hljóðar svo:
1. Gjald samkvæmt 2. gr. nýtur lögtaksréttar og lögveðs í viðkomandi ökutæki.
2. Áður en til lögtaks eða nauðungarsölu kemur, skal þessum skilyrðum fullnægt:

a) Senda skal skráðum eiganda (og umráðamanni, ef kunnugt er um, að hann
sé annar en skráður eigandi) í ábyrgðarbréfi, sem borið skal út, ítrekun upp-
haflegrar gjaldkröfu, með tilkynningu um, að lögtaks eða nauðungarsölu verði
beiðst, ef gjaldið verði ekki greitt innan tveggja vikna ásamt áföllnum kostn-
aði, sem tilgreindur skal í bréfinu. Í bréfi þessu skal þess jafnframt getið,
ef gjaldið ásamt kostnaði samkvæmt framangreindu verður fært álögveðaskrá
sem skuld er á ökutækinu hvíli, sbr. ákvæði e-liðar 8. gr.

b) Ef viðtakandi ábyrgðarbréfs samkvæmt a-lið finnst ekki, skal póststofa
endursenda bréfið án tafar. Skal þá birta skráðum eiganda (umráðamanni)
samskonar áskorun um greiðslu og tilkynningu um lögtak, nauðungarsölu og
skráningu á lögveðaskrá. allt innan 2 vikna frests frá birtingu. Greina skal
skuldina eins og hún er þá orðin með áföllnum kostnaði. Áskorun þessi og
tilkynning skal birt af stefnuvottum í samræmi við reglur um stefnur i al-
mennum einkamálum.


